
Annotatsiya: ushbu maqolada mustallik yillarining keying istiqbolli ko‘rinishlari 

mamlakatimizda amalga oshirilishi kutilgan yuksak rejalar va O‘zbekistonni har 

tomonlama rivojlantirishning strategigik besh rejasi haqida so‘z yurutiladi. 

Abstract: This article talks about the expected high plans implemented in the 

implementation of the future perspectives of the years of independence and five 

strategic plans for the comprehensive development of Uzbekistan. 

Аннотация: В данной статье говорится об ожидаемых высоких планах, 

реализованных в реализации будущих перспектив лет независимости и пяти 

стратегических планах всестороннего развития Узбекистана. 

Kirish 

Mamlakatimizda mustaqillik yillarida amalga oshirilgan keng ko‘lamli islohotlar 

milliy davlatchilik va suverenitetni mustahkamlash, xavfsizlik va huquq-tartibotni, 

davlatimiz chegaralari daxlsizligini, jamiyatda qonun ustuvorligini, inson huquq va 

erkinliklarini, millatlararo totuvlik va diniy bag‘rikenglik muhitini ta’minlash uchun 

muhim poydevor bo‘ldi, xalqimizning munosib hayot kechirishi, fuqarolarimizning 

bunyodkorlik salohiyatini ro‘yobga chiqarish uchun zarur shart-sharoitlar 

yaratdi. Iqtisodiyotda ma’muriy-buyruqbozlikka asoslangan boshqaruv tizimidan 

mutlaqo voz kechilib, bozor islohotlari bosqichma-bosqich amalga oshirilgani va pul-

kredit siyosati puxta o‘ylab olib borilgani makroiqtisodiy barqarorlikni, iqtisodiyotning 

yuqori sur’atlar bilan o‘sishini, inflatsiyani prognoz ko‘rsatkichlari darajasida saqlab 

qolishni ta’minladi hamda kichik biznes va xususiy tadbirkorlik, fermerlik harakatini 

rivojlantirish uchun keng imkoniyatlar va qulay sharoitlar yaratilishiga xizmat qildi. 

Tadqiqot metodlari 



                    T A D Q I Q O T L A R         jahon ilmiy – metodik jurnali    

 

 

       http://tadqiqotlar.uz/                                                          35-son_3-to’plam_Aprel-2024  159 

ISSN:3030-3613 

Ushbu maqola tarixiy tadqiqotlarning ilmiy obyektivlik, mantiqiy izchillik, 

qiyosiy tahlil, xronologik izchillik kabi usullari asosida yozildi. 

Natijalar 

Ayni vaqtda mamlakatimiz bosib o‘tgan taraqqiyot yo‘lining chuqur tahlili, 

bugungi kunda jahon bozori kon’yunkturasi keskin o‘zgarib, globallashuv sharoitida 

raqobat tobora kuchayib borayotgani davlatimizni yanada barqaror va jadal sur’atlar 

bilan rivojlantirish uchun mutlaqo yangicha yondashuv hamda tamoyillarni ishlab 

chiqish va ro‘yobga chiqarishni taqozo etmoqda.  

Olib borilayotgan islohotlar samarasini yanada oshirish, davlat va jamiyatning har 

tomonlama va jadal rivojlanishi uchun shart-sharoitlar yaratish, mamlakatimizni 

modernizatsiya qilish hamda hayotning barcha sohalarini liberallashtirish bo‘yicha 

ustuvor yo‘nalishlarni amalga oshirish maqsadida: Aholi va tadbirkorlarni 

o‘ylantirayotgan dolzarb masalalarni har tomonlama o‘rganish, amaldagi qonunchilik, 

huquqni qo‘llash amaliyoti va ilg‘or xorijiy tajribani tahlil qilish, shuningdek keng 

jamoatchilik muhokamasi natijasida ishlab chiqilgan hamda quyidagilarni nazarda 

tutadigan 2017-2021-yillarda O‘zbekiston Respublikasini rivojlantirishning beshta 

ustuvor yo‘nalishi bo‘yicha Harakatlar strategiyasi tasdiqlandi. 

Unda qonun ustuvorligini ta’minlash va sud-huquq tizimini yanada isloh 

qilishga yo‘naltirilgan sud hokimiyatining chinakam mustaqilligini hamda 

fuqarolarning huquq va erkinliklarini ishonchli himoya qilish kafolatlarini 

mustahkamlash, ma’muriy, jinoyat, fuqarolik va xo‘jalik qonunchiligini, 

jinoyatchilikka qarshi kurashish va huquqbuzarliklarning oldini olish tizimi samarasini 

oshirish, sud jarayonida tortishuv tamoyilini to‘laqonli joriy etish, yuridik yordam va 

huquqiy xizmatlar sifatini tubdan yaxshilash;  

iqtisodiyotni yanada rivojlantirish va liberallashtirishga yo‘naltirilgan makroiqtisodiy 

barqarorlikni mustahkamlash va yuqori iqtisodiy o‘sish sur’atlarini saqlab qolish, 

milliy iqtisodiyotning raqobatbardoshligini oshirish, qishloq xo‘jaligini 

modernizatsiya qilish va jadal rivojlantirish, iqtisodiyotda davlat ishtirokini 

kamaytirish bo‘yicha institutsional va tarkibiy islohotlarni davom ettirish, xususiy 

mulk huquqini himoya qilish va uning ustuvor mavqeini yanada kuchaytirish, kichik 

biznes va xususiy tadbirkorlik rivojini rag‘batlantirish, hududlar, tuman va shaharlarni 

kompleks va mutanosib holda ijtimoiy-iqtisodiy taraqqiy ettirish, investitsiyaviy 

muhitni yaxshilash orqali mamlakatimiz iqtisodiyoti tarmoqlari va hududlariga xorijiy 

sarmoyalarni faol jalb etish; ijtimoiy sohani rivojlantirishga yo‘naltirilgan aholi 

bandligi va real daromadlarini izchil oshirib borish, ijtimoiy himoyasi va sog‘lig‘ini 

saqlash tizimini takomillashtirish, xotin-qizlarning ijtimoiy-siyosiy faolligini oshirish, 

arzon uy-joylar barpo etish, yo‘l-transport, muhandislik-kommunikatsiya va ijtimoiy 

infratuzilmalarni rivojlantirish hamda modernizatsiya qilish bo‘yicha maqsadli 

dasturlarni amalga oshirish, ta’lim, madaniyat, ilm-fan, adabiyot, san’at va sport 

sohalarini rivojlantirish, yoshlarga oid davlat siyosatini takomillashtirish; xavfsizlik, 

millatlararo totuvlik va diniy bag‘rikenglikni ta’minlash, chuqur o‘ylangan, o‘zaro 

manfaatli va amaliy ruhdagi tashqi siyosat yuritishga yo‘naltirilgan davlatimiz 

mustaqilligi va suverenitetini mustahkamlash, O‘zbekistonning yon-atrofida 

xavfsizlik, barqarorlik va ahil qo‘shnichilik muhitini shakllantirish, mamlakatimizning 

xalqaro nufuzini mustahkamlash ushbu strategiyada olg‘a surilgan asosiy maqsad va 

vazifa hisoblanadi. 

